
Shriramakrishna Paramahansopanishadam

శ్రీరామకృష్ణ  పరమహంసోపనిషత్

ఓం సహ నావవతు ।
సహ నౌ భునక్తు ।
సహ వీర్యం కరవావహై ।
తేజస్వి నావధీతమస్తు మా విద్విషావహై ॥

ఓం శాన్తిః శాన్తిః శాన్తిః ॥
ఓం అథ శ్రీరామకృష్ణ  పరమహంసోపనిషదం
వ్యాఖ్యాస్యామః ।
సైషాఽపరోక్షానుభవరూఢా  సాధనప్రధానా  చ ॥ ౧॥
నిర్గుణం  నిరాకారం చ పరం బ్రహ్మ  ।
తదేవ భక్తజనానాం శీతల భక్తేః ప్రభావాత్
సగుణః సాకారః పరమేశ్వరో భవతి హిమమివ
జలాత్ శైత్యాత్  ।

స ఏవ పరమేశ్వరో నిఖిలజగదంతర్యామీ చ ॥౨॥
రామ-కృష్ణ -శివ-విష్ణు -గాॅడల్లేత్యాది
వివిధనామభిర్నిర్దిష్టం   పరంతత్త్వమపి స ఏవ ।

స ఏవ లక్ష్మీ-దుర్గా -కాలీ-సరస్వతీత్యాది
దేవీనామభిరపి నిర్దిశ్యతే  ॥ ౩॥

వ్యవహారదశాయాం యత్ర పురుషోఽజ్ఞో ద్వైతమివ
పశ్యతి తదా కాల్యాది దేవ్యః పరస్యైవ  బ్రహ్మణః
శక్తయ  ఇతి మన్తవ్యమ్ ।దాహికశక్తిర్యథాగ్నేః ।

వస్తుతస్తు తయోరత్యంతమభేదః ఏవ ॥౪॥
పరమేశ్వరదర్శనమేవ మానవ జీవనస్య చరమోద్దేశః  ।
తథైవ  ముక్తేః సాధ్యత్వాత్ ।

పరమేశ్వరస్తు ద్రష్టుం   స్ప్రష్టుం  చ శక్యః ।

తేన సహాలాపోఽపి సాధ్యః ।
సర్వే ధర్మాః సమానాస్తమేవ గమయంతి చ ॥ ౫॥

అపి తు మాయాజవనికాచ్ఛన్నః స సుఖేన ద్రష్టుం 
న లభ్యః ।
కామకాంచన కామనైవ  మాయా ।
తదపగమే సః స్వయమేవావిర్భవతి మేఘాపాయేంఽశుమానివ ।

జ్ఞానమిశ్రిత   భక్తిశ్చ  మాయానాశోపాయః ।
స ఏవ సర్వమిత్యతో దీనదరిద్రరోగ్యజ్ఞాదీనాం 
నారాయణదృష్ట్యా  సేవాఽప్యద్యతనకాలేఽ-

అనుత్తమోపాయశ్చిత్తశుద్ధిద్వారా  తం
సాక్షాత్కర్తుమ్ ॥౬॥

కథంచిత్తం జ్ఞాత్వా  దృష్ట్వా  స్పృష్ట్వా
భవబన్ధనాద్విముక్తా  భవత ।
విముక్తా భవతేత్యుపనిషత్ ॥ ౭॥

ఓం శాన్తిః శాన్తిః శాన్తిః ॥
॥ ఇతి స్వామీ హర్షానన్దకృత   ఉపనిశత్సమాప్తా ॥

